
ARABA A• Garobel/Salbada mendilerroa
TRANTSIZIOKO HARAN GARAIAK ETA MENDIAK

Garobel/Salbadako gailurrek Araba, Bizkaia eta 
Burgosen arteko muga naturala osatzen dute, eta antzina 
funtzio garrantzitsua bete zuten Kantauri itsasoaren eta 
Gaztelako mesetaren arteko komunikazio–bide gisa.

Mendigune ikusgarri horretako gailurrek larrez bete-
riko goi–ordoki handi bat osatzen dute; haren gainean 
hegazti harrapariek hegan egiten dute eta zakarki erortzen 

da ibarretarantz, kareharrizko hormatzar handiak eratuz. 
Mendi–hegaletan arbolez estalitako azalera handiak eta 
Nerbioi ibaiaren urjauzi ikusgarria, ia 300 metroko altuera 
duena, dira gune horretako enklabe aipagarrietako batzuk. 
Gune horrek, gainera, ondare historiko eta monumental 
garrantzitsua gehitzen die naturaren eta paisaiaren aldetik 
dituen balioei.

FIGURA ETA NEURRI BABESLEAK

• HBGB (Hegazti Babeserako Gune Berezia).

 LANERAKO GAIAK

• Geografia: kokapena, Kantauriko eta Mediterraneoko isurialdeen banalerroa.
• Higadura berezi bat: “aldapako” erliebea.
• Ekosistema menditarrak: habitat–dibertsitatea.
• Ebakietako fauna: harkaitzetako hegaztien komunitatea.
• Landare–paisaia: baso garatuak, sasiak, haitzei loturiko landaredia.
• Baso–ustiapen tradizionalak: egur–zozketak.
• Haran–hondoa: landazabal atlantikoa, baserria eta haren ingurunea.
• Artzain–kultura: ardi latxaren eta terreina arrazaren artzaintza tradizionala. Arraza autoktonoek 

abeltzaintza estentsiboan betetzen duten funtzioa.
• Otsoaren arazoa: eragindako kalteak, izan daitezkeen irtenbideak.
• Antzinako bideak: Gaztelarako pasabidea.
• Artziniegako artea. Arbola Berezia: arbola adierazgarri horren ezaugarriak, historia eta kondaira.
• Ondarea: Artziniega eta Quejanako monumentu–multzoak. 

